
Ուղեցույցում ներկայացվում են ատեստավորման քննության անցկացման 
կարգը, թեստի կառուցվածքը, տրվում են առաջադրանքների կառուցվածքային 
տեսակների նկարագրությունը, պատասխանի գնահատման չափանիշները, 
պատասխանների` ձևաթղթում լրացման կարգը, առաջադրանքների 
բովանդակությունը, առաջադրանքների կազմման համար որպես գիտական հիմք 
ծառայող գրականությունը: 

 
 
 

ՔՆՆՈՒԹՅԱՆ ԱՆՑԿԱՑՄԱՆ ԿԱՐԳԸ 
 

Քննությունն անցկացվում է թեստի միջոցով: Պատասխանները նշվում են 
համապատասխան ձևաթղթում: Միավորները վերածվում են տոկոսների, որոնց 
հիման վրա հաշվարկվում են ատեստավորման արդյունքները: 

Քննության տևողությունը 3 ժամ է: 
 

 
 
 

ԹԵՍՏԻ ԿԱՌՈՒՑՎԱԾՔԸ 
 

Թեստը պարունակում է 40 առաջադրանք, որոնցից հնարավոր է վաստակել 
առավելագույնը 60 միավոր:  

 
Կառուցվածքային առումով առաջադրանքները 2 տեսակի են՝ ընտրովի 
պատասխանով և կարճ պատասխանով: 
 

1. Ընտրովի պատասխանով առաջադրանքներ (1-30) 
Առաջադրանքներից յուրաքանչյուրի համար տրվում է պատասխանի 4-
ական տարբերակ, որոնցից միայն մեկն է ճիշտ: Ճիշտ պատասխանի 
համար տրվում է մեկ միավոր, սխալ պատասխանի կամ պատասխանի 
բացակայության դեպքում միավոր չի տրվում:  
Ձևաթղթում լրացման կարգը 
Ընտրովի պատասխանով առաջադրանքներից յուրաքանչյուրի ճիշտ 
պատասխանին համապատասխանող վանդակում հարկավոր է դնել X 
նշանը: Տվյալ սյունակում մեկից ավելի նշում կատարելու դեպքում 
առաջադրանքը գնահատվում է 0:  
 

 
2. Կարճ պատասխանով առաջադրանքներ (31-40) 

Տրվում են 7 պնդումներ, որոնցից պահանջին համապատասխանում են 
որևէ 3-ը: Ճիշտ պատասխաններից յուրաքանչյուրը գնահատվում է 1-ական 
միավորով: Եթե 3 նշումներից 3-ն էլ ճիշտ են, տրվում է 3 միավոր, 2 ճիշտ 
նշման դեպքում՝ 2 միավոր, 1 ճիշտ նշման դեպքում՝ 1 միավոր:  



Ձևաթղթում լրացման կարգը  
Ճիշտ պատասխանների համարներին համապատասխանող 
վանդակներում հարկավոր է դնել X նշաններ:  
Տվյալ առաջադրանքի տողում չի կարելի կատարել 3-ից ավելի նշում: 
Միևնույն տողում ցանկացած 4 և ավելի նշում ունենալու դեպքում 
առաջադրանքը գնահատվում է 0, եթե անգամ ճիշտ են որևէ 3 նշումներ:
  

 
Բովանդակային առումով թեստում առկա են առաջադրանքներ հետևյալ 
թեմաներից՝ 

• Ֆինանսատնտեսական համակարգի բաղադրիչները և դրանց 
փոխգործակցությունը: 

• Բյուջետային քաղաքականության էությունը և խնդիրները: 
• Կառավարման պլանավորման գործառույթը: 
• Բիզնես գաղափարի հիմնավորման հիմքերը: 
• Կազմակերպությունների ֆինանսական ռեսուրսները: 
• Համայնքային բյուջեի կատարումն ու վերահսկողությունը: 
• Բանկային համակարգը, տեսակները և ծառայությունները: 
• Կառավարման կազմակերպում գործառույթը: 
• Հարկային համակարգը՝ ըստ տեսակների և կիրառման: 
• Մոտիվացիա: 
• Վերահսկողությունը որպես կառավարման գործառույթ: 
• Ռացիոնալ կառավարչական որոշումներ: 
• Հաշվապահական հաշվառման վարման փուլերը: 
• Ֆինանսական հաշվետվություններ: 
• Հաշվապահական հաշվառման մեթոդները: 
• Կազմակերպության կազմակերպա-իրավական ձևերը: 
• Մարդկային ռեսուրսների կառավարումը որպես կառավարման կոնկրետ 

գործառույթ: 
• Մարդկային ռեսուրսների կառավարման փուլերը: 
• Ղեկավարման տեսակները և ոճերը: 
• Գործարար հաղորդակցության էությունը և տեսակները: 
• Կոնֆլիկտների կառավարման էությունը: 
• Փոփոխությունների կառավարում: 
• Սթրեսների կառավարում: 
• Տնտեսագիտության հիմնահարցերը և դրանց սահմանման հիմքերը: 
• Փողի գործառույթները և դրանց ազդեցությունը տնտեսական 

հարաբերությունների զարգացման գործում: 
• Շուկայական համակարգի կառուցվածքը և բաղադրիչները: 
• Սղաճը, տեսակները, պատճառները: 
• Գործազրությունը, տեսակները, պատճառները: 
• Մարքեթինգի հիմնական հասկացությունները, նպատակներն ու 

հիմնահարցերը: 



• Տեղեկությունների հավաքագրման, վերլուծության և դասակարգման 
մեթոդները (ընթացակարգերը): 

• Շուկայի ուսումնասիրություն և հատվածավորում: 
• Մրցակիցների օբյեկտիվ գնահատման պայմանները: 
• Սպասարկման կուլտուրա: 
• Առևտրային ծառայությունների հոգեբանական 

առանձնահատկությունները: 
• Հավանական հաճախորդների խմբի (թիրախի) ընտրությունը և 

ներգրավման տարրերը: 
• Խթանման միջոցառումներ: 
• Վաճառակետերում սպասարկման աշխատանքների ընթացքի 

դիտարկման եղանակները: 
• Վաճառքի ընթացքում պարտադիր կատարման ենթակա պայմանները, 
• Մերչենդայզինգի հիմնական հասկացությունները, նպատակները և 

խնդիրները: 
• Լոգիստիկայի հիմնական հասկացությունները, կոնցեպցիաները և 

համակարգերը: 
• Լոգիստիկայի հիմնական ուղղությունները: 
• Կոմերցիոն գործունեության օբյեկտներն ու սուբյեկտները, նպատակները 

և խնդիրները: 

